PARATHENIE

Viti 2021 ishte mjaft sfidues pér té gjitha sferat e jetés, e né vecanti pér
fushén e arsimit. Zhvillimi i procesit edukativo—arsimor u pércoll me
probleme ndér mé té ndryshmet, ndér to edhe fusha e hulumtimeve dhe
kérkimeve né edukim, té cilén e mbulon Instituti Pedagogjik i Kosovés.

Duke tejkaluar rrethanat e krijuara, kété vit hulumtuesit e Institutit arritén té
realizojné projektet e tyre hulumtuese, duke béré té mundshém edhe
publikimin e tyre né revistén e pérhershme té Institutit, né “Kérkime
Pedagogjike”, e cila éshté e konceptuar si tribuné e mendimit dhe
hulumtimeve né fushén e edukimit.

Lexuesit e fushés sé arsimit, por edhe té interesuarit e tjeré, né numrin e
sivjetmé té revistés, mund té informohen mé tepér pér: arsimin parashkollor
né Kosové, format e zhvillimit profesional t&¢ mésimdhénésve, kompetencat
digjitale té mésimdhénésve, pérfshirjen e nxénésve me nevoja té vecanta né
shkollat profesionale, géndrimet e mésimdhénésve pér lidhjen e teorisé me
praktikén, sfidat e mésimdhénésve té shkollave profesionale, normén e
shqipes sé shkruar, rezultatet e PISA-s 2018 etj.

Rezultatet e hulumtimeve do t’u shérbejné vendimmarrésve dhe
mésimdhénésve pér té avancuar praktikat e mésimdhénies dhe nxénies.

Céshtjet e trajtuara né kété numér té revistés “Kérkime Pedagogjike” do té
duhej té merreshin né konsideraté nga institucionet arsimore dhe té gjithé
ata gé merren me hulumtime dhe trajtesa té késaj natyre, si referencé pér
hulumtime té ngjashme.

